
Vendim i Këshillit të Mediave të Shkruara të Kosovës ndaj 

ankesës së Ministrisë së Kulturës, Rinisë dhe Sportit 

kundër Indeksonline  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 31 janar 2024,  shqyrtoi ankesën e dërguar 
nga Ministria e Kulturës, Rinisë dhe Sportit kundër 

Indeksonline lidhur me publikimin e shkrimit me titull   

“Ministria e Hajrullah Çekut shpenzon 710 mijë euro për 

bileta të aeroplanit”, dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me titull “Ministria e 

Hajrullah Çekut shpenzon 710 mijë euro për bileta të 

aeroplanit”. Pala ankuese pretendon që shkrimi është në 

kundërshtim me kapitujt II (raportimi i së vërtetës) dhe IV 

(e drejta për t’u përgjigjur) të Kodit të Mediave.  

 

Lajmi është shkruar në gazetë online dhe objekt i kësaj 

ankese është teksti i shkruar, rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e 

bazuar. Pra, miratohet. 

  

KMShK pas leximit të ankesës dhe shkrimit të publikuar gjen 

se media në mënyrën se si i ka paraqitur provat në shkrim, 

ka lënë të nënkuptohet diçka tjetër prej asaj që është në 

të vërtetë. Për rrjedhojë, KMShK konsideron se në rastin 

konkret media ka bërë shkelje të Kodit të Etikës, 

përkatësisht Kapitullit II (raportimi i së vërtetës). 

Paratë nuk janë shpenzuar, por pritet të shpenzohen. 

 

Në lidhje me mosdhënien e mundësisë palës për të paraqitur 

versionin e vet, KMShK gjen se edhe këtu media nuk e ka 

përmbushur obligimin e vet duke shkelur kapitullin IV (e 

drejta për t’u përgjigjur)të Kodit të Mediave.  

 

 

Andaj, KMShK vendos që ankesa të miratohet. 

